
Të dashur lexues,

Kjo është seria e katërt e buletineve mjedisore të eko-klubeve të shkollave

të mesme nga Rajoni i Jugut (komuna e Prizrenit, Mamushës, Rahovecit

dhe Malishevës). Ky është buletini i parë informativ, i cili do të përmbajë
mesazhe, intervista, ese, punime fotografi dhe shkrime të ndryshme mbi

mjedisin dhe ndryshimet klimatike dhe njoftime mbi punën që po zhvillohet

në këto tema nga eko-klubi i IAAP "Ymer Prizreni" dhe OJQ EC Ma

Ndryshe në kuadër të projektit “ECO School”.

Ky projekt do t’i njohë me konceptin “Eko Shkolla” 12 shkollat e rajonit të
Jugut (komuna e Prizrenit, Mamushës, Rahovecit dhe Malishevës), përmes

pilotimit të formave dhe metodologjisë për mbrojtjen e mjedisit me

pjesëmarrje të gjerë të nxënësve dhe mësimdhënësve.

Në kuadër të projektit ofrohet një model dhe metodologji që përdoret

gjerësisht në vendet e zhvilluara, e cila po zgjerohet me shpejtësi edhe në
vendet në zhvillim. Përvojat botërore tregojnë se shkolla ekologjike është
një fenomen në rritje, e cila nxit të rinjtë të angazhohen në mjedisin e tyre

duke u dhënë atyre mundësinë për ta mbrojtur atë në mënyre aktive.

Projekti po ashtu do të kontribuojë në Strategjinë e Mjedisit dhe Planin e

Veprimit në Mjedis të Kosovës, duke rekomanduar zhvillimin e programeve

për edukimin mjedisor në të gjitha nivelet (shkolla dhe universitete).



Riciklimi është procesi i ripërpunimit të mbeturinave. Kohët e

fundit ky proces ka një zhvillim të gjerë në shumë fusha

industriale: të hekurit, drurit, plastikës, të qelqit (për të
përmendur këtu më të rëndësishmet). Për të bërë sa më të
thjeshtë këtë proces dhe ripërfitimin e materialeve të
riciklueshme është vënë në funksion grumbullimi i diferencuar

i mbeturinave në kontenitoret përkatës: letër, qelq, plastikë
apo mbetjet e njoma (që janë mbetjet ushqimore). Riciklimi i

mbeturinave ndihmon planetin tonë. Grumbullimi i

mbeturinave sjell një mjedis më të pastër për ne e fëmijët

tanë, kurse riciklimi i tyre mbron burimet e pasuritë natyrore

që të mos shterojnë kurre. RIPËRDORIMI, REDUKTIMI,

RICIKLIMI...janë 3 fjalët më të rëndesishme që ndihmojnë
natyrën dhe mjedisin ku jetojmë. Riciklimi bëhet i mundur falë
ndihmës tonë. Jemi ne ata që duhet të diferencojmë fillimisht

mbeturinat që prodhojmë. Për të bërë një grumbullim të
diferencuar sa më efektiv, është e rëndësishme të njohim cilat

janë materialet e riciklueshme dhe si duhet ti ndajmë
ato.Riciklimi i letrës hap pas hapi 1- Mblidhen mbetjet e letrës

nga vendgrumbullimet e mbetjeve. 2- Letra futet në kazana

me ujë. 3- Ndahen fibrat e letrës nga mbetjet e tjera si bojë,

papastërti etj. 4- Lënda e formuar thahet dhe i jepet formë
duke e presuar. 5- Formohet kështu letra e re e gatshme për

përdorim. Letra nuk mund të riciklohet deri në pafundësi.

Fibrat e letrës pas çdo riciklimi vinë e shkurtohen duke ulur

kështu cilësinë e letrës. P:SH Një kuti kartoni mund të
riciklohet deri në gjashtë herë.

RICIKLIMI

https://sq.wikipedia.org/wiki/Riciklimi



Ndryshimet klimatike janë një
nga sfidat më të mëdha me të
cilat përballet bota sot.

Temperaturat në rritje, modelet

e ndryshuara të reshjeve dhe

ngjarjet ekstreme të motit

ndikojnë në furnizimin me

ushqim, ujin e pijshëm dhe

habitatet natyrore. Për shumë
njerëz, këto ndryshime

përkthehen në vështirësi

ekonomike dhe sfida për

mbijetesën. Lufta kundër

ndryshimeve klimatike kërkon

veprime të bashkërenduara në
nivel lokal dhe global për të
reduktuar emetimet e gazeve

serrë dhe për të promovuar

mënyra jetese të qëndrueshme.

NDRYSHIMET KLIMATIKE DHE
NDIKIMI NË JETËN E PËRDITSHME

https://www.ammk-rks.net/assets/cms/uploads/files/Biodiversiteti%20IK/Biodiversiteti_i_Kosoves.pdf



AKTIVITETET E EKO-KLUBIT:

EKO KLUBET MËSOJNË PËR NDRYSHIMET
KLIMATIKE DHE PËR FORMAT E AVOKIMIT

MJEDISOR



AKTIVITETET E EKO-
KLUBIT:

EC-I ME EKO-KLUBET SHËNOI
DITËN BOTËRORE TË MJEDISIT

Në këtë aktivitet kanë marrë
pjesë 12 Eko-Klubet e

Shkollave të Mesme të Rajonit

të Jugut ( nga komunat Prizren,

Rahovec, Malishevë dhe

Mamushë).

Shfaqja e filmit është pasuar

me diskutim në mes anëtarëve

të Eko-Klubeve mbi çështjet

mjedisore dhe urgjencën për

veprim lidhur me ndryshimet

klimatike, tema këto të trajtuara

edhe në dokumentar.

Gjatë këtij aktiviteti të rinjtë janë
ndërgjegjësuar për

domosdoshmërinë e një
reagimi të shpejtë sikurse edhe

për rëndësinë e pjesëmarrjes

së të rinjve në proceset

avokuese për të adresuar

ndryshimet klimatike dhe

mbrojtjen e mjedisit, si çështje

të rëndësishnme për të
ardhmen e planetit dhe brezave

të ardhshëm.



Gjatë këtyre vizitave, nxënësit janë
njoftuar me mënyrën e menaxhimit të
këtij impianti, por edhe trajtimin e

ujërave të ndotura duke përfshirë
proceset e filtrimit dhe pastrimit të ujit

të ndotur, teknologjitë e përdorura

për trajtimin e ujërave dhe rëndësinë
e mbrojtjes së burimeve ujore. Ata

gjithashtu u informuan për kapacitetin

e impiantit në Prizren, sasinë e ujit që
trajtohet çdo ditë, dhe llojet e

ndotësve që largohen gjatë procesit

të trajtimit.

Vizitat kanë përfshirë edhe diskutime

mbi ndikimin mjedisor dhe

shëndetësor të trajtimit të duhur të
ujërave të ndotura, si dhe rolin që ka

komuniteti në mbrojtjen dhe

menaxhimin e qëndrueshëm të
ujërave.

EKO KLUBET VIZITOJNË
IMPIANTIN PËR TRAJTIMIN E

UJËRAVE TË NDOTURA NË
PRIZREN



EC Ma Ndryshe ka publikuar

planet e veprimit mjedisor për 12

shkollat e mesme të larta të
Rajonit të Jugut. Këto plane janë
hartuar në bashkëpunim me

profesorët dhe anëtarët e Eko-

klubeve gjatë një serie të
punëtorive të realizuara.

Gjatë këtyre punëtorive nxënësit

kanë pasur mundësinë të
diskutojnë dhe të identifikojnë
problemet ekzistuese në shkollë
dhe komunitet dhe kanë treguar

aktivitetet që i realizojnë dhe që do

të donin ti realizonin për ti zgjidhur

problemet që ndërlidhen me

mjedisin dhe ndryshimet klimatike.

Këto plane janë të rëndësishme

për ti edukuar nxënësit rreth

rëndësisë së mbrojtjes së mjedisit

dhe për të krijuar një kulturë të
qëndrueshme brenda komunitetit

të shkollës. Ato do t'u shërbejnë
shkollave si udhërrëfyes për

realizimin e aktiviteteve të
ardhshme, duke inkurajuar

pjesëmarrjen aktive dhe

ndërgjegjësimin e nxënësve për

çështjet mjedisore dhe ndryshimet

klimatike.

PLANET E VEPRIMIT MJEDISOR PËR 12
SHKOLLAT E MESME TË RAJONIT TË JUGUT



Eko klubi i shkollës së mesme “Ymer

Prizreni” në Prizren ka realizuar

projektin mjedisor. Me anë të këtij

projekti nxënësit kanë rritur hapësirën

e gjelbër në shkollën e tyre duke

mbjellur drunjë dhe bimë
shumëvjeçare, kanë vendosur

shporta për riciklim të mbeturinave

dhe parkingje te biçikletave. Qëllim i

këtij projekti përveç tjerash ishte edhe

aktivizimi mjedisor i nxënësve, të cilët

gjatë aktivitetit ndihmuan në procesin

e mbjelljes së drunjëve dhe kanë
pastruar hapësirën përreth shkollës,

duke i bërë kështu të ndjehen

përgjegjës për intervenimin e

realizuar.

REALIZIMI I PROJEKTIT
MJEDISOR



EKO Klubi “Ymer Prizreni” 

Ky buletin u realizua në kuadër të projektit “Ndikimi i Rinisë në Mjedis” -

YENI, i cili bashkëfinancohet nga Agjencia Zvicerane për Bashkëpunim

dhe Zhvillim, Caritas-i Zviceran, Ministria e Zhvillimit Rajonal dhe

implementohet nga OJQ EC Ma Ndryshe përmes projektit “ECO

Schools”.

http://www.ecmandryshe.org/
mailto:info@ecmandryshe.org

